Інтэрв′ю, запісанае з жанчынай, якая не згадзілася паведаміць персанальныя звесткі. Але дала згоду на выкарыстанне ўспамінаў у аўдые і пісьмовай форме. 

1. Ці былі вы сябрам якой-небудзь арганізацыі да 1980 года? 
Я была сябрам прафсаюзаў калі працавала, гуртка Вясковых гаспадынь, бо жыла ў вёсцы і была такая арганізацыя.

2. Чым займаліся гэтыя арганізацыі?
У гуртку вясковых гаспадынь былі розныя майстар-класы, напрыклад выпякання, шыцця, гатавання, як рабіць мясныя вырабы. Арганізоўвалі забавы і вячоркі. Прафсаюзы крыху абаранялі працоўных. Можна было па розных справах звярнуцца да іх. Яны давалі пазыкі. 

3. Ці ў тыя часы быў абавязак быць сябрам нейкай арганізацыі?
Не было абавязку. Але збольшага ўсе запісваліся ў арганізацыі. Хто працаваў, быў сябрам прафсаюза. 

4. Як вы ацэньваеце шанцы развіцця грамадства ў «часы Герэка» ?
Вялікія былі шанцы. У часы Герэка давалі пазыкі, усё пачало развівацца. Людзям, для грамадству ў ягоныя часы добра жылося. І машыны, і пазыкі давалі — усё развівалася вельмі добра. Кожны станоўчы ўзгадвае часы Герэка. Ён пабудаваў металургічны завод Гданьск, Паўночны порт, і металургічны завод Катавіце. 

5. Дык гэта былі добрыя часы?
Паводле мяне, гэта былі добрыя часы.

6. Ці лічылі вы страйкі на ўзбярэжжы летам 1980 абгрунтаванымі?
На мой погляд, не, таму што забастоўкі ў гэтыя гады ўзнікалі з-за павышэння цэн на мяса і каўбасу. А пазней ад гэтых страйкаў пачаліся страйкі на звяржэнне камунізму.

7. Вы чулі пра гэта толькі ў СМІ?
Вядома, што толькі ў СМІ.

8. Вы бялі сябрам «Салідарнасці»?
Не была.

9. Як вы ацэньваеце дзейнасць «Салідарнасці» у 1980-1981?
Як толькі Салідарнасць была створана, яны пачалі звяргаць камунізм, і якраз па гэты дзень гэтая Салідарнасць працягваецца і Партыя Салідарнасці працягвае існаваць. Салідарнасць была самай актыўнай.

10. Як людзі з вашага атачэння рэагавалі на страйкі, дэфіцыт тавараў у крамах, вялізныя чэргі?
Людзі адрэагавалі вельмі негатыўна, бо адчуваўся дэфіцыт тавараў. У людзей былі грошы. Цяжка было набыць пральную машыну, халадзільнік, ці дыван альбо любы іншы тавар. Вам трэба было стаяць у чэргах. Яны задпісваліся ў спісы і стваралі такія чэргі. Ноччу яны стаялі, каб атрымаць што-небудзь, бо крамы былі пустыя. 

11. У людзей былі грошы?
Грошы былі, а тавараў не было.

12. А ці было так, што калі нехта знаёмы ў краме працаваў, дык даваў мне больш тавару?
Дакладна нямала тавараў прадавалася па-знаёмстве з-пад прылаўка. Калі былі знаёмствы, дык можна было трапіць без чаргі. А, напрыклад, большыя тавары вельмі цяжка было дастаць, людзі днямі і начамі дзяжурылі, пільнавалі чаргу і каб не прадавалі на бок. Можа, калі ў каго былі нейкія ходкі, дык і атрымлівалі па-за чаргой, але тыя чэргі моцна пільнаваліся. 
 
13. Ці былі адрозненні ў стаўленні і ацэнцы сітуацыі паміж палякамі і беларусамі (каталікамі і праваслаўнымі)?
Мне здаецца, што беларусы былі больш за камунізм. Хоць таксама па-рознаму. Мне здаецца, што не было вялікай розніцы. 

14. Ці можна сказаць, што католікі, некаторыя, не ўсе,  не талеравалі беларусаў?

Гэта былі асабістыя справы. Я не адчувала, што беларусы неяк негатыўна ўспрымаюцца католікамі. Хутчэй у нас заўсёды былі добрыя адносіны, розніцы не было, каталік ты ці праваслаўны. У кожнага былі свае ўнутраныя адчуванні, але агуламне было такога, што а адчувала прыніжэнне ад таго, што я праваслаўная, а нехта там каталік. Кажуць, што на некаторых прадпрыемствах было такое, што праваслаўных звальнялі, а каталікоў ахвотней бралі. Я асабіста гэтага не адчувала і на мяне гэта не закранула.

15. Ці ўвядзенне ваеннага стану ў снежні 1981 паводле вас было слушным?
Паводле мяне гэта было слушным. Асабіста я адчула, што для мяне гэта было добра. Хаця ў наш час шмат людзей супраць ваеннага стану. Асабіста я за, бо калі ўвялі ваенны стан, у мяне не было ніякіх абмежаванняў, мы ехалі туды, куды нам трэба было. Нельга было выходзіць па начах, але мы і так не выходзілі.  Гэта мяне не бянтэжыла. Я думаю, што гэта было вельмі добра, бо з намі магло быць і нашмат горш. Кажуць, у шматпавярховіках крыжыкі на дзвярах ставілі, што ў іх былі такія намеры выгнаць праваслаўных ці зрабіць з імі нешта іншае.

16. То бок штодзённае жыццё не змянілася пасля ўвядзення ваеннага стану? 
Не змянілася. Было звычайна, ці ваенны стан, ці не ваенны, жыццё ішло сваім шляхам, як і трэба. 

17. Ці вы сустракаліся з праявамі апазіцыйнай дзейнасці ў сваім асяроддзі?
Не, не сустракалася. У нас усё было нармальна і спакойна. 

18. Ці вялі вы ў 1981-89 гадах нейкую дзейнасць, якую можна акрэсліць як апазіцыйную?
Не, абсалютна. Я не ўмешвалася ў палітыку і ўсё ў мяне было добра.

19. А ці штосьці з гэтага рэгіёну вёў такую дзейнасць?
Вялі. Вядома, што былі тут такія, што вялі падобную дзейнасць. Усё гэта мела на мэце зрынуць камунізм. Дзеля гэтага і «Салідарнасць» паўстала.  
20. Ці былі вы сябрам якіх-небудзь легальных ці нелегальных беларускіх арганізацый, якія паўсталі пасля 1989г.?

Я не была сябрам ніякіх арганізацый, толькі ў 2000 годзе я ўступіла ў хор, якому сёлета споўніцца ўжо 55 гадоў. А ў нелегальныя — не.

21.Шмат ці мала было беларускіх арганізацыі?
Была беларуская Культурна-асветніцкая арганізацыя.

22. Людзі хаваліся з гэтымі арганізацыямі? 
Не.

23. Вы ўдзельнічалі ў выбарах у 1989 годзе?
Удзельнічала. Тады ўжо бадай было SLD, і мне здаецца, што я заўсёды галасавала за SLD.

24. Ці людзі ў гэтым рэгіёне ахвотна галасавалі на выбарах?
 Па-рознаму. Сярэдне. 

25. То бок, кожны мог вырашаць, ісці яму на выбары, ці не?
Вядома. Нікога не прымушалі. 

26. Вы падтрымлівалі SLD?
Я так думаю. Я ўжо да канца не помню. 

27. А чаму менавіта гэты выбарчы камітэт ?
Бо іх праграма мне падабалася. 

28. Шмат было партый на выбарах?
Вельмі шмат.

29. Як вы ацэньваеце палітычныя, эканамічныя і сацыяльныя перамены пасля 1989 года?
Ужо тады пачалася іншая палітыка. Пачалі ліквідаваць прадпрыемствы. Потым усё дзяржаўнае пачало пераходзіць у прыватныя рукі. Камунізму ўжо не было, і была створана дэмакратычная сістэма, якая існуе зараз. Калі яны адыходзілі ад камуністычнай сістэмы, увялі дэмакратыю, узнікала большая свабода, свабода слова, кожны меў права выказваць свае думкі. Усё камуністычнае пачало развальвацца. 

30. Якія змены, ці падзеі, вам падаліся найбольш слушнымі, а якія сталі найбольшым расчараваннем для вас?
З аднаго боку, гэтая дэмакратыя добрая, бо ўзнікла большая адказнасць, і ў камунізме ніхто нічога не шанаваў, а як у прыватных руках, усе клапаціліся. Я кажу пра прадпрыемствы. Межы адкрыліся, можна было ездзіць. А расчараванне было больш ад хуліганства, паліцыя слаба рэагавала на злачынствы. Існуе вельмі вялікая розніца паміж кіраўніком і звычайным супрацоўнікам. Дырэктар зарабляе ў 10 разоў больш за звычайнага работніка, а ў камунізме гэта была розніца максімум у 2 разы, а цяпер такая вялікая розніца і гэта такое расчараванне. 

31. Як перамены, што адбыліся ў Польшчы пасля 1989 года паўплывалі на прыватнае  і прафесійнае жыццё людзей?
Для некаторых ён стала нашмат лепш. Цяпер у гэтай сістэме яны вельмі багатыя, але ёсць і бедныя бедныя, а ў камуністычнай сістэме ўсе былі больш-менш роўнымі.

32. Ці прымалі вы актыўны ўдзел у грамадскім ці палітычным жыцці пасля 1989г.? Напрыклад, выстаўляючы сваю кандыдатуру ў органы мясцовага самакіравання.
Не, я не ўдзельнічала.

33. А муж?
У 70-я гады мой муж быў солтысам вёскі. 

34. У гэтым рэгіёне людзі прымалі актыўны ўдзел у грамадскмі ці палітычным жыцці?
Вядома, што актыўны.

35. Якія партыі вы падтрымлівалі на чарговых парламенцкіх ці мясцовых выбарах? 
Спачатку SLD, а потым Грамадзянскую платформу.

36. што прапаноўвалі гэтыя партыі?
Дабрабыт, што палепшыцца жыццё. .

37. Ці людзі мелі ўплыў на змены і падзеі?
Людзі бадай не. Хто актыўнічаў, дык можа і меў, а так — не. 


